
సౌగంధిక ప్రసవాపహరణము










 

జయజిత దైతేయ! సన్మునిగేయ!

జయభక్తఫలదాయ! జయయాంజనేయ!

యపరాధి నపరాధి నమితదోషకుఁడ

కపటచిత్తుఁడ నన్నుఁ గాచి రక్షింపు

మని సన్నుతులు సేయ నాపాండుసుతుని

కనికరంబున గ్రుచ్చి కౌగిట చేర్చి

మోదంబుతో జెక్కు ముద్దు ఘటించి

యాదరింపుచు నున్ననగ్రజునకును

దోరంపు వేడ్కలు దుదిఁ బొందులాడు[1]

నేరుపుతో మ్రొక్కె నిలిచి యి ట్లనియె

వనచరకులచంద్ర! వరదయాసాంద్ర!

మునిదేవ నుతకీర్తి! మోహనమూర్తి!

శ్రీ రామపాద రాజీవంబు లర్థిఁ 

జేరి సేవింపుచుఁ జెలగుచు నున్న

యానాటి ఘనతావకాకారమహిమ

లేను మాడఁగఁ గోరి యే ప్రొద్దు నుందు



	↑ (a) తోరంపు వేడ్కలు  దుది  బొమ్మలాడ (క)

(b) తోకలపువేడ్కనేఁ దుది  బొమలాడ  (చ)

